
TRIBUNE LIBRE 

europar ofizialen balentriak 
"Europa" oflziala Estatuek 

osatzen dute, ez herriek ; tekno-
kratek zuzentzen dute, eta ez jende 
xumeak, "Europa" hori (kakotxez 
idaztea, beharrezkoa), ez da gurea, 
haiena baizik. Mila bider erre-
pikatua ; eta beste milatan erre-
pikatu beharra. 

Eta oraintxe eman digute 
beste froga bat : apirilaren 5ko 
bileran, Strasbourg-en, Lituaniar 
herriaren askatasun-eskubideaz, 
ezezkoa eman du te agintar i 
"komunitarioek". Lituania askatua-
ri, ez. 

Ezetzaren pilare nagusia, 
"sozialista" oflzialek eraiki dute : 
PSOE-zialistek, Mitteranden la-
gunek, eta antzekoek. Ez baita 
harritzekoa, zoritxarrez. 

Baietzaren aldeko botoa 
aztertzeak, ordea, badu zelebre-
keriarik. Prentsa bidez jakin 

Txillardegi 

dugunez, eskuindar oflzialek es-
katu dute Lituaniaren indepen-
dentzia : Thatcher andreak, kristau 
demokratek, liberalek, eta antze-
koek... Zergatik eskatu duten 
galdetu beharrik ez dago : Mosku 
kondenatzeko. Eskuindarren ustez 
Ekialdeko es ta tue tan ez baita 
ezertxo ere gertatu, ez baita ezer 
aldatu... 

Hitz batez : Strasbourg-eko 
Par lamentuan , inor ere ez da 
agertu lituaniar herriaren alde : 
batzu Moskuren aurka agertu dira, 
eta beste batzu muga sakratuen 
alde. 

Hau, nolanahi ere, ez da guztiz 
egia : "Ortzadar" taldea agertu da 
Lituaniarren alde. Erregela baies-
ten duen salbuespena. 

Hori da "Europa" erreala ; 

"Sozialismo" errealaren kidea 
bailitzan. Eta, bestetango galdera 
datorkigu burura : zer espero deza-
kegu abertzaleok "Europa" ofi-
zialetik ? Li tuaniarrek baino 
gehiago ? Zergatik ? 

Sakonkiago : zer diferentzia 
dago "Europa" oflzial horren, eta 
bere barruko estatuen artean ? 
Nork esan du Strasbourg-en gure 
nazio-arazoa Madrilen edo Pari-
sen baino hobeki konprenitzen 
dutenik ? Zertan funtsatzen dute 
mirari hori ? Estatuei kentzen 
zaien indarra automatikoki herri-
en onerako dela esatea, zergatik ? 
Non daude frogakariak ? 

"Europa" honen alde egotea, 
herri txikien eta mota guztietako 
ahulen kontra egotea da. Kitto. 

Horregatixek txalotzen dute 
eskuindarrek. Berek, bai : berek 
ongi ulertu dute kakoa. 

© 


